
Татарстан Республикасында ветеринария эше турында
Татарстан Республикасы 
ЗАКОНЫ
(2005 елның 19 июлендәге 89-ТРЗ номерлы, 2006 елның 7 ноябрендәге 67-ТРЗ номерлы, 2007 елның 27 апрелендәге 16-ТРЗ номерлы, 2008 елның 14 гыйнварындагы 3-ТРЗ номерлы, 2011 елның 18 ноябрендәге 82-ТРЗ номерлы, 2016 елның 9 июлендәге 61-ТРЗ номерлы, 2019 елның 21 июнендәге 50-ТРЗ номерлы, 2020 елның 28 мартындагы 14-ТРЗ номерлы, 2021 елның 11 декабрендәге 89-ТРЗ номерлы, 

2023 елның  9 мартындагы 10-ТРЗ номерлы, 2023 елның 21 июлендәге 64-ТРЗ номерлы Татарстан Республикасы законнары редакциясендә)

Әлеге Закон Татарстан Республикасы территориясендә ветеринария эшен оештыруның һәм гамәлгә ашыруның бердәм принципларын билгели.

1 бүлек. ГОМУМИ НИГЕЗЛӘМӘЛӘР
1 статья. Татарстан Республикасында ветеринария эше (статья 2019 елның 21 июнендәге 50-ТРЗ номерлы, 2023 елның 9 мартындагы 10-ТРЗ номерлы Татарстан Республикасы законнары редакциясендә)
Әлеге Закон максатларында ветеринария эше дигәндә хайваннар авыруларын кисәтүне һәм аларны дәвалауны, яхшы сыйфатлы һәм ветеринария ягыннан куркынычсыз терлек продукциясен чыгаруны һәм кеше һәм хайваннар өчен уртак булган авырулардан халыкны яклауны күз алдында тоткан фәнни белемнәр һәм гамәли эшчәнлек өлкәсе аңлашыла. 
2 статья. Татарстан Республикасында ветеринария эшен хокукый җайга салу
Татарстан Республикасында ветеринария эшен хокукый җайга салу федераль законнар, әлеге Закон һәм башка норматив хокукый актлар белән гамәлгә ашырыла.

3 статья. Ветеринария эше өлкәсендәге белгечләр (статья 2019 елның 21 июнендәге 50-ТРЗ номерлы Татарстан Республикасы Законы редакциясендә)
1. Югары яисә урта ветеринария белеме булган физик затлар ветеринария эше өлкәсендәге белгечләр була.

2. Ветеринария эше өлкәсендәге белгечләргә түбәндәгеләр керә:

Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып торучы ветеринария эше өлкәсендәге белгечләр;

Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып тормаучы ветеринария эше өлкәсендәге белгечләр.

3. Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып тормаучы, ветеринария эше өлкәсендә эшкуарлык эшчәнлеге белән шөгыльләнүче ветеринария эше өлкәсендәге белгечләр Татарстан Республикасы башкарма хакимиятенең ветеринария эше өлкәсендәге вәкаләтле органында теркәлергә тиеш. 
4 статья. Ветеринария эше өлкәсендә Татарстан Республикасы вәкаләтләре (статья 2006 елның 7 ноябрендәге 67-ТРЗ номерлы Татарстан Республикасы Законы редакциясендә)
1. Татарстан Республикасы вәкаләтләренә түбәндәгеләр керә:

Татарстан Республикасы территориясендә федераль чараларны гамәлгә ашыруда катнашу;

Татарстан Республикасы территориясендә хайваннарның авыруларын кисәтү һәм бетерү буенча чаралар үткәрүне һәм хайваннарны дәвалауны оештыру;

Россия Федерациясе карамагына кертелгән мәсьәләләрдән тыш, халыкны кеше һәм хайваннар өчен гомуми булган авырулардан яклау;
Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып тормаучы, ветеринария эше өлкәсендә эшкуарлык эшчәнлеге белән шөгыльләнүче ветеринария эше өлкәсендәге белгечләрне теркәү; (бишенче абзац 2019 елның 21 июнендәге 50-ТРЗ номерлы Татарстан Республикасы Законы редакциясендә)
алтынчы абзац үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы;
Россия Федерациясе карамагына кертелгән мәсьәләләрдән тыш, ветеринария эше өлкәсендәге башка мәсьәләләрне хәл итү.
2. Татарстан Республикасы Законы белән җирле үзидарә органнарына ветеринария эше өлкәсендә законнар нигезендә республика карамагына керә торган аерым дәүләт вәкаләтләре бирелергә мөмкин.
2 бүлек. ТАТАРСТАН РЕСПУБЛИКАСЫНДА ДӘҮЛӘТ ВЕТЕРИНАРИЯ ХЕЗМӘТЕ (бүлек исеме 2011 елның 18 ноябрендәге 82-ТРЗ номерлы, 2021 елның 11 декабрендәге 89-ТРЗ номерлы  Татарстан Республикасы  законнары редакциясендә)

5 статья. Татарстан Республикасында дәүләт ветеринария хезмәтен оештыру
1. Татарстан Республикасында дәүләт ветеринария хезмәтенең бурычлары түбәндәгеләрдән гыйбарәт:

- терлекләрнең йогышлы һәм башка авыруларын кисәтү һәм бетерү;              (2011 елның 18 ноябрендәге 82-ТРЗ номерлы Татарстан Республикасы Законы редакциясендә)

- терлек продукциясенең ветеринария-санитария ягыннан иминлеген тәэмин итү; (өченче абзац  2023 елның 9 мартындагы 10-ТРЗ номерлы Татарстан Республикасы Законы редакциясендә) 
- кеше һәм терлекләр өчен уртак булган авырулардан халыкны яклау; 

- Татарстан Республикасы территориясен Татарстан Республикасына читтән терлек авырулары керүдән саклау.

2. Татарстан Республикасында дәүләт ветеринария хезмәте системасына түбәндәгеләр керә:

- Татарстан Республикасы башкарма хакимиятенең ветеринария эше өлкәсендәге вәкаләтле органы;

- Татарстан Республикасы башкарма хакимиятенең ветеринария эше өлкәсендәге вәкаләтле органы буйсынуындагы ветеринария эше өлкәсендә лаборатория-диагностика тикшеренүләрен үткәрүче оешмалар;

- Татарстан Республикасы башкарма хакимиятенең ветеринария эше өлкәсендәге вәкаләтле органы буйсынуындагы аның транспорт һәм матди-техник тәэминатын гамәлгә ашыручы оешма;

- Татарстан Республикасы башкарма хакимиятенең ветеринария эше өлкәсендәге вәкаләтле органы буйсынуындагы районнарның һәм шәһәрләрнең дәүләт ветеринария берләшмәләре булып торучы оешмалар. 
(Икенче өлеш 2019 елның 21 июнендәге 50-ТРЗ номерлы Татарстан Республикасы Законы редакциясендә)
3. Татарстан Республикасында ветеринария эшенә җитәкчелек итүне Татарстан Республикасы башкарма хакимиятенең ветеринария эше өлкәсендәге вәкаләтле органы гамәлгә ашыра.

4. Район (шәһәр) ветеринария хезмәтенә җитәкчелек итүне район (шәһәр) дәүләт ветеринария берләшмәсе гамәлгә ашыра. Район (шәһәр) дәүләт ветеринария берләшмәсе составына терлек авыруларына каршы көрәш станциясе, ветеринария лабораториясе, ветеринария-санитария экспертизасы лабораториясе, ветеринария дәвалау йортлары, ветеринария участоклары һәм пунктлары, ветеринария даруханәләре керә. (4 өлеш 2020 елның 28 мартындагы 14-ТРЗ номерлы Татарстан Республикасы Законы редакциясендә)
5. Үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы.
6. Татарстан Республикасы башкарма хакимиятенең ветеринария эше өлкәсендәге вәкаләтле органы җитәкчесе законнарда билгеләнгән тәртиптә Татарстан Республикасы Рәисе тарафыннан вазыйфасына  билгеләнеп куела һәм вазыйфасыннан  азат ителә. (6 өлеш 2011 елның 18 ноябрендәге 82-ТРЗ номерлы, 2023 елның 9 мартындагы 10-ТРЗ номерлы  Татарстан Республикасы  законнары редакциясендә)
7. Районнарның һәм шәһәрләрнең дәүләт ветеринария берләшмәләре җитәкчеләре законнар нигезендә Татарстан Республикасы Министрлар Кабинеты тарафыннан билгеләнә торган тәртиптә вазыйфаларына билгеләнеп куелалар һәм вазыйфаларыннан азат ителәләр.

6 статья. Татарстан Республикасы башкарма хакимиятенең ветеринария эше өлкәсендәге вәкаләтле органы вәкаләтләре
Татарстан Республикасы башкарма хакимиятенең ветеринария эше өлкәсендәге вәкаләтле органы карамагына түбәндәгеләр керә:

1) үз буйсынуындагы оешмалар эшчәнлегенә җитәкчелек итү; (1 пункт          2019 елның 21 июнендәге 50-ТРЗ номерлы Татарстан Республикасы Законы редакциясендә)
2) үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы;
3) эпизоотиягә каршы гамәлләр һәм ветеринария-санитария гамәлләре комплексын уздыру буенча оешмаларның һәм гражданнарның эшчәнлеген координацияләү;

4) ветеринария эшен үстерүнең төп принципларын һәм стратегик юнәлешләрен эшләү, аның оештыру рәвешләрен камилләштерү;

5) терлекләрнең йогышлы һәм башка авыруларын кисәтү гамәлләрен оештыру, терлекләрне аеруча куркыныч авырулардан яклау буенча Татарстан Республикасы дәүләт программаларын эшләү; (5 пункт 2011 елның 18 ноябрендәге 82-ТРЗ, 2019 елның 21 июнендәге 50-ТРЗ номерлы Татарстан Республикасы законнары редакциясендә)

6) терлекләрнең йогышлы авырулары куркынычы барлыкка килү һәм таралу очрагында Татарстан Республикасы территориясендә карантин һәм башка чикләүләрне кертү һәм аларны юкка чыгару турында тәкъдимнәр әзерләү; (6 пункт 2011 елның 18 ноябрендәге 82-ТРЗ номерлы Татарстан Республикасы Законы редакциясендә)
7) терлекләрне һәм терлек продукциясен радиоактив, техноген һәм башка зарарлы йогынтылардан ветеринар яклау буенча Татарстан Республикасы дәүләт программаларын әзерләү; (7 пункт 2019 елның 21 июнендәге 50-ТРЗ номерлы, 2023 елның 9 мартындагы 10-ТРЗ номерлы Татарстан Республикасы законнары  редакциясендә)
8) авыл хуҗалыгы оешмаларында һәм башка оешмаларда, крестьян (фермер) хуҗалыкларында ветеринария-дәвалау эшләрен оештыру һәм гамәлгә ашыру;

9) Үз көчен югалткан дип танырга.– 2019 елның 21 июнендәге 50-ТРЗ номерлы Татарстан Республикасы Законы.
10) Татарстан Республикасы территориясендә эпизоотия һәм ветеринария-санитария иминлеген тәэмин итү, биологик, дәвалау, дезинфекцияләү препаратларының һәм гадәттән тыш хәлләрдә эпизоотиягә каршы кичектергесез һәм ветеринария-санитария гамәлләрен уздыру өчен кирәкле башка матди-техник чараларның республика резервын булдыру һәм бүлү; (10 пункт 2019 елның                    21 июнендәге 50-ТРЗ номерлы Татарстан Республикасы Законы редакциясендә)
11) ветеринария исәбен һәм хисабын, терлекләрнең авыруларын, ветеринария гамәлләренең нәтиҗәлелеген статистик анализлауны оештыру;

12) үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы;
13) үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы;
14) Россия Федерациясе законнары нигезендә билгеләнгән очракларда терлекләрне исәпкә алуны гамәлгә ашыру; (14 пункт 2023 елның 21 июлендәге 64-ТРЗ номерлы Татарстан Республикасы Законы белән кертелде)
15) физик һәм юридик затлар җир кишәрлекләреннән, биналардан, урыннардан, төзелмәләрдән, корылмалардан файдаланып терлекләр үстерү, асрау һәм чалу, ветеринария контроле (күзәтчелеге) үткәрелергә тиешле товарлар җитештерү, эшкәртү һәм саклау эшчәнлеген гамәлгә ашырганда файдаланыла торган объектларның – җир кишәрлекләренең, биналарның, урыннарның, төзелмәләрнең, корылмаларның зоосанитария статусын билгеләү – объектларны сакланылмаган объектларга яисә зоосанитария яклавы түбән дәрәҗәдә булган объектларга керткәндә, «Ветеринария турында» 1993 елның 14 маендагы 4979-I номерлы Россия Федерациясе Законының 192 статьясындагы 2 пунктының                         3 пунктчасында (алга таба – «Ветеринария турында» Россия Федерациясе Законы) күрсәтелгән очраклардан тыш. (15 пункт 2023 елның 21 июлендәге 64-ТРЗ номерлы Татарстан Республикасы Законы белән кертелде)
7 статья. Үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы.
8 статья. Үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы.

9 статья. Үз көчен югалтты. - 2020 елның 28 мартындагы 14-ТРЗ номерлы Татарстан Республикасы Законы.
10 статья. Үз көчен югалтты. - 2021 елның 11 декабрендәге 89-ТРЗ номерлы Татарстан Республикасы Законы.
11 статья. Үз көчен югалтты. –  2011 елның 18 ноябрендәге 82-ТРЗ номерлы Татарстан Республикасы Законы.
12 статья. Үз көчен югалткан дип танырга.– 2019 елның 21 июнендәге            50-ТРЗ номерлы Татарстан Республикасы Законы.
13 статья. Ветеринария законнарын бозган өчен җаваплылык
Урындагы затлар, юридик затлар, индивидуаль эшкуарлар һәм гражданнар ветеринария законнарын бозган өчен законнар нигезендә дисциплинар, административ һәм җинаять җаваплылыгына җәлеп ителәләр.

3 бүлек. ТЕРЛЕК АВЫРУЛАРЫН КИСӘТҮГӘ ҺӘМ БЕТЕРҮГӘ, ТЕРЛЕК ПРОДУКЦИЯСЕНЕҢ ВЕТЕРИНАР ИМИНЛЕГЕН ТӘЭМИН ИТҮГӘ КАРАТА ГОМУМИ ТАЛӘПЛӘР (бүлек исеме 2023 елның 9 мартындагы 10-ТРЗ номерлы Татарстан Республикасы Законы редакциясендә)
14 статья. Терлекләрне үстерүгә һәм асрауга, терлек продукциясен җитештерүгә, саклауга бәйле капиталь төзелеш объектларын архитектура-төзелеш ягыннан проектлау, төзү, реконструкцияләү һәм капиталь ремонтлау, капиталь булмаган төзелмәләр, корылмалар торгызу  (статья 2023 елның 9 мартындагы 10-ТРЗ номерлы Татарстан Республикасы Законы редакциясендә)
1. Терлекләрне үстерүгә һәм асрауга, терлек продукциясен җитештерүгә, саклауга бәйле, шул исәптән крестьян (фермер) хуҗалыгын һәм шәхси ярдәмче хуҗалыкны алып бару өчен файдаланыла торган, капиталь төзелеш объектларын архитектура-төзелеш ягыннан проектлаганда, төзегәндә, реконструкцияләгәндә һәм  капиталь ремонтлаганда, капиталь булмаган төзелмәләр, корылмалар торгызганда, терлекләрне асрау һәм терлек продукциясен җитештерү өчен федераль дәүләт ветеринария контроле (күзәтчелеге)  предметы кысаларында мәҗбүри үтәлергә тиешле таләпләргә туры килерлек, шул исәптән терлекләрнең йогышлы авырулары килеп чыгуны һәм  таралуны кисәтү, терлек асраганда һәм терлек продукциясен җитештергәндә барлыкка килә торган калдыклар белән әйләнә-тирә мохитнең пычрануын кисәтү максатларында, шартлар тудыру каралырга тиеш. 
2. Терлекләрне үстерүгә һәм асрауга (терлекләрне эшкуарлык эшчәнлегенә бәйле булмаган шәхси куллану өчен үстерүдән һәм асраудан тыш), терлек продукциясен җитештерүгә, саклауга бәйле капиталь төзелеш объектын төзү һәм (яисә)  капиталь булмаган төзелмәләр, корылмалар торгызу федераль дәүләт ветеринария контролен (күзәтчелеген) гамәлгә ашыручы органның бу капиталь төзелеш объектын, капиталь булмаган төзелмәне, корылманы планлаштырыла торган урнаштыруның федераль дәүләт ветеринария контроле (күзәтчелеге) предметы кысаларында мәҗбүри  үтәлергә тиешле таләпләргә туры килүе турында бәяләмәсе булганда гына рөхсәт ителә.
15 статья. Терлекләрне асрау, ашату һәм эчертү, аларны бер урыннан икенче урынга күчерү яисә куу
1. Терлекләрне вакытлыча яисә даими асрау өчен билгеләнгән урыннар үзенең мәйданы һәм җайланмалары буенча терлекләрнең сәламәтлеге өчен уңай шартлар тәэмин итәргә тиеш.

2. Терлекләрнең хуҗалары булган оешмалар һәм гражданнар аларны ветеринария–санитария таләпләренә һәм нормаларына туры килерлек азык һәм су белән тәэмин итәргә тиеш.

3. Билгеләнгән ветеринария–санитария таләпләренә һәм нормаларына туры килмәслек азык һәм азыкка өстәлмәләр, шул исәптән традицион булмаганнары да, баш дәүләт ветеринария инспекторы яисә аның урынбасары карары буенча җитештерүдән кире алына яисә сатудан алына.

4. Терлекләрне бер урыннан икенче урынга күчерү яисә куу федераль дәүләт ветеринария контролен (күзәтчелеген) гамәлгә ашыручы органнар белән килешенгән маршрутлар буенча һәм терлекләрнең авыруларын барлыкка килүне һәм таратуны кисәтү таләпләрен үтәгән килеш башкарылырга тиеш. (4 өлеш 2020 елның 28 мартындагы 14-ТРЗ номерлы,  2021 елның 11 декабрендәге 89-ТРЗ номерлы Татарстан Республикасы законнары редакциясендә)
16 статья. Терлек продукциясен җитештерү, эшкәртү, күчерү, саклау һәм     сату (статья исеме 2023 елның 9 мартындагы 10-ТРЗ номерлы, 2023 елның 21 июлендәге 64-ТРЗ номерлы Татарстан Республикасы законнары редакциясендә)

1. Ветеринария-санитария экспертизасы нәтиҗәләре буенча терлек продукциясе халык өчен билгеләнгән иминлек таләпләренә туры килергә һәм терлекләрнең йогышлы авыруларыннан имин территориядән кертелгән булырга тиеш. (1 өлеш 2023 елның 9 мартындагы 10-ТРЗ номерлы Татарстан Республикасы Законы редакциясендә)

2. Терлек продукциясен җитештерү, эшкәртү, ташу, саклау һәм сату белән шөгыльләнүче оешмалар һәм гражданнар әлеге таләпләрне үтәүне тәэмин итәргә тиеш. (2 өлеш 2023 елның 9 мартындагы 10-ТРЗ номерлы, 2023 елның 21 июлендәге 64-ТРЗ номерлы Татарстан Республикасы законнары редакциясендә)
17 статья. Терлекләрнең йогышлы авырулары чыганаклары барлыкка килү очракларында Татарстан Республикасы башкарма хакимияте органнарының бурычлары (статья 2011 елның 18 ноябрендәге 82-ТРЗ номерлы Татарстан Республикасы Законы редакциясендә)

1. Татарстан Республикасы территориясендә терлекләрнең йогышлы авырулары барлыкка килү һәм таралу куркынычы килеп туган очракта,  Татарстан Республикасы Рәисе тарафыннан Татарстан Республикасы башкарма хакимиятенең ветеринария эше өлкәсендәге  вәкаләтле органының  тапшырылган вәкаләтләрне гамәлгә ашыручы җитәкчесе тәкъдиме нигезендә чикләү гамәлләре (карантин)  билгеләнә. (1 өлеш 2023 елның 9 мартындагы 10-ТРЗ номерлы Татарстан Республикасы Законы редакциясендә)
2. Терлекләрнең йогышлы авырулары, аеруча куркыныч авырулардан тыш, барлыкка килү һәм таралу куркынычы килеп туган очракта, чикләү гамәлләре (карантин) билгеләнү турында карар Татарстан Республикасы башкарма хакимиятенең ветеринария эше өлкәсендәге  вәкаләтле органының тапшырылган вәкаләтләрне гамәлгә ашыручы җитәкчесе тарафыннан кабул ителергә мөмкин.

3. Терлекләрнең йогышлы авырулары чыганаклары таралуны кисәтү һәм юкка чыгару буенча юридик һәм физик затлар эшчәнлекләренә оператив җитәкчелек итү һәм әлеге эшчәнлекне координацияләү өчен Татарстан Республикасы Министрлар Кабинеты яисә Татарстан Республикасы башкарма хакимиятенең ветеринария эше өлкәсендәге вәкаләтле органы билгеләнгән тәртиптә махсус комиссияләр төзи.

4. Татарстан Республикасы территориясендә чикләү гамәлләре (карантин) билгеләнү очрагында, Татарстан Республикасы Рәисе терлекләрнең йогышлы авырулары чыганакларын юк итү буенча Россия Федерациясе ветеринария законнарында каралган махсус чараларның гамәлгә ашырылуын тәэмин итә. (4 өлеш 2023 елның 9 мартындагы 10-ТРЗ номерлы Татарстан Республикасы Законы редакциясендә)
5. Үз көчен югалтты. – 2021 елның 11 декабрендәге 89-ТРЗ номерлы Татарстан Республикасы Законы
18 статья. Терлек хуҗаларының һәм терлек продукциясе җитештерүчеләрнең бурычлары
1. Терлек хуҗалары һәм терлек продукциясе җитештерүчеләр түбәндәгеләрне үтәргә тиеш:

–  терлекләрне үстерүгә һәм асрауга, терлек продукциясен җитештерүгә, саклауга, эшкәртүгә һәм сатуга бәйле объектларны урнаштырганда, төзегәндә, файдалануга тапшырганда зоогигиена һәм ветеринария-санитария таләпләрен үтәргә; (икенче абзац 2023 елның 9 мартындагы 10-ТРЗ номерлы Татарстан Республикасы Законы редакциясендә)
– Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып торучы ветеринария эше өлкәсендәге белгечләргә аларның таләбе буенча тикшерү һәм исәпкә алу өчен хайваннар янына керә алу мөмкинлеген (йорт яны җир кишәрлекләре чикләрендә урнашкан торак урыннарга керә алу мөмкинлегеннән тыш) бирергә, шушы белгечләргә хайваннарның кинәт кенә үлүенең яисә аларның берьюлы күпләп авыруларының барлык очраклары турында, шулай ук аларның гадәти булмаган үз-үзләрен тотышлары хакында кичекмәстән хәбәр итәргә; (өченче абзац 2019 елның 21 июнендәге 50-ТРЗ номерлы, 2023 елның 21 июлендәге 64-ТРЗ номерлы Татарстан Республикасы законнары редакциясендә)
– терлекләрне күчерүнең һәм чалуның, терлек продукциясен эшкәртүнең, саклауның һәм сатуның билгеләнгән ветеринария-санитария кагыйдәләрен үтәргә; (дүртенче абзац 2019 елның 21 июнендәге 50-ТРЗ номерлы Татарстан Республикасы Законы редакциясендә)
 – Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып торучы ветеринария эше өлкәсендәге белгечләрнең хайваннарның авыруларын профилактикалау һәм шушы авыруларга каршы көрәш чараларын үткәрү турындагы күрсәтмәләрен үтәргә; (бишенче абзац 2019 елның 21 июнендәге 50-ТРЗ номерлы Татарстан Республикасы Законы редакциясендә)
– терлекләр авыруларын кисәтүне һәм терлек продукциясенең ветеринария-санитария ягыннан зарарсызлыгын тәэмин итүче хуҗалык һәм ветеринария чараларын гамәлгә ашырырга, терлекчелек биналарын һәм терлек азыкларын саклау  һәм терлек продукциясен эшкәртү корылмаларын тиешле халәттә тотарга, терлекчелек калдыклары белән әйләнә-тирә мохитнең пычрануына юл куймаска; (алтынчы абзац 2011 елның 18 ноябрендәге 82-ТРЗ номерлы Татарстан Республикасы Законы белән кертелде; 2023 елның 9 мартындагы 10-ТРЗ номерлы Татарстан Республикасы Законы редакциясендә)

– Россия Федерациясе Дәүләт ветеринария хезмәте системасына керүче органнарның һәм оешмаларның вәкаләтле затлары булып торучы ветеринария эше өлкәсендәге белгечләр килгәнче, авыру ихтималы булган хайваннарны изоляцияләү чараларын күрергә. (җиденче абзац 2019 елның 21 июнендәге 50-ТРЗ номерлы Татарстан Республикасы Законы белән кертелде, 2023 елның 21 июлендәге 64-ТРЗ номерлы Татарстан Республикасы Законы редакциясендә)
– «Ветеринария турында» Россия Федерациясе Законының 191 статьясындагы 3 пунктында күрсәтелгән очраклардан тыш, терлекләрне маркировкалауны тәэмин итәргә; (сигезенче абзац 2023 елның 21 июлендәге 64-ТРЗ номерлы Татарстан Республикасы Законы белән кертелде)

– «Ветеринария турында» Россия Федерациясе Законының 191 статьясындагы 3 пунктында күрсәтелгән очраклардан тыш, терлекләрне исәпкә алуны гамәлгә ашыручы затларга терлекләрне маркировкалауның һәм исәпкә алуның ветеринария кагыйдәләрендә билгеләнгән исемлек буенча һәм срокларда терлекләрне исәпкә алу өчен кирәкле белешмәләр тапшырырга.2. Терлекләрнең сәламәтлеге, аларны асрау һәм алардан файдалану өчен - аларның хуҗалары, ә ветеринария-санитария ягыннан имин терлек продукциясе чыгару өчен шушы продукцияне җитештерүчеләр җаваплы була. (тугызынчы абзац 2023 елның 21 июлендәге 64-ТРЗ номерлы Татарстан Республикасы Законы белән кертелде)

(2 өлеш 2023 елның 9 мартындагы 10-ТРЗ номерлы Татарстан Республикасы Законы редакциясендә)
19 статья. Терлекләрнең аеруча куркыныч авырулары чыганакларын  юк иткәндә терлекләрне һәм (яисә) терлек продукциясен тартып алу (статья 2023 елның 9 мартындагы 10-ТРЗ номерлы Татарстан Республикасы Законы редакциясендә)
1.  Терлекләрнең аеруча куркыныч авырулары чыганакларын юк иткәндә, «Ветеринария турында» Россия Федерациясе Законының 17 статьясында күрсәтелгән затлар тәкъдиме буенча кабул ителә торган Татарстан Республикасы Министрлар Кабинеты карарлары белән терлекләр һәм (яисә) терлек продукциясе ветеринария өлкәсендә Россия Федерациясе законнарында билгеләнгән очракларда юкка чыгару максатларында тартып алынырга мөмкин, мондый тартып алу турында милекчегә тиешле документ бирелергә тиеш. (1 өлеш 2023 елның 21 июлендәге 64-ТРЗ номерлы Татарстан Республикасы Законы редакциясендә)
2. Әлеге статьяның 1 өлешендә күрсәтелгән очракта терлекләр һәм (яисә) терлек продукциясе милекчесе юкка чыгару максатларында терлекләрне һәм (яисә) терлек продукциясен тартып алу аркасында аңа килгән зыянны тартып алынган һәм юк ителгән терлекләрнең һәм (яисә) терлек продукциясенең «Ветеринария турында» Россия Федерациясе Законының 17 статьясы нигезендә чикләү чаралары (карантин) билгеләү турында карар кабул ителгән көнгә кадәрге көнгә билгеләнгән бәясенә тигез күләмдә түләттерү хокукына ия, әлеге статьяның 4 өлешендә каралган очрактан тыш. (2 өлеш 2023 елның 21 июлендәге 64-ТРЗ номерлы Татарстан Республикасы Законы редакциясендә)
3. Әлеге статьяның 2 өлешендә күрсәтелгән терлекләрнең һәм (яисә) терлек продукциясенең бәясе Татарстан Республикасы бюджеты акчалары исәбеннән түләнә. 

4. Терлекләрне үстерүгә һәм асрауга, терлек продукциясен җитештерүгә, саклауга, эшкәртүгә һәм сатуга бәйле объектларда терлекләрнең һәм (яисә) терлек продукциясенең милекчесе һәм (яисә) хуҗасы тарафыннан ветеринария өлкәсендәге Россия Федерациясе законнарын бозуга юл куелуы һәм аның федераль дәүләт ветеринария контроле (күзәтчелеге) кысаларында билгеләнүе ачыкланган очракта, бу объектларда терлекләрнең аеруча куркыныч авырулары чыганаклары барлыкка килгәндә яисә таралганда милекчегә терлекләр һәм (яисә) терлек продукциясе бәясен түләү күләме Татарстан Республикасы Министрлар Кабинеты тарафыннан киметелергә яисә терлекләр һәм (яисә) терлек продукциясе бәясен түләү кире кагылырга мөмкин.
5. Зыянны түләү күләме киметелергә мөмкин булган очракларның исемлеге, мондый күләмне киметү тәртибе һәм зыянны түләү кире кагылырга мөмкин булган очраклар исемлеге Россия Федерациясе законнары нигезендә билгеләнә. 

6. Тартып алына торган терлекләрнең һәм (яисә) терлек продукциясенең бәясен билгеләүгә, терлекләр һәм (яисә) терлек продукциясе бәясен түләү күләмен киметү турындагы карарга йә терлекләр һәм (яисә) терлек продукциясе бәясен түләүне кире кагу турындагы карарга терлекләр һәм (яисә) терлек продукциясе милекчесе тарафыннан судка шикаять белдерелергә мөмкин. 

7. Терлекләрнең аеруча куркыныч авырулары исемлеге  һәм терлекләрнең аеруча куркыныч авырулары чыганакларын юкка чыгарганда терлекләрне һәм  (яисә) терлек продукциясен тартып алу тәртибе Россия Федерациясе законнары нигезендә билгеләнә.
20 статья. Ветеринария-санитария экспертизасы (статья 2006 елның 7 ноябрендәге 67-ТРЗ номерлы Татарстан Республикасы Законы редакциясендә)
Терлек продукциясенә, үләннәрдән әзерләнгән терлек азыкларына һәм терлек азыгына өстәмәләргә һәм сәнәгать юлы белән әзерләнмәгән үләнле продукциягә ветеринария-санитария экспертизасы оештыру һәм үткәрү Россия Федерациясе законнары нигезендә гамәлгә ашырыла.
4 бүлек. ТАТАРСТАН РЕСПУБЛИКАСЫНДА ДӘҮЛӘТ ВЕТЕРИНАРИЯ ХЕЗМӘТЕН МАТДИ-ТЕХНИК ЯКТАН ТӘЭМИН ИТҮ
21 статья. Дәүләт ветеринария хезмәтен финанслау
1. Татарстан Республикасында дәүләт ветеринария хезмәтен финанслау чыганагы Татарстан Республикасы бюджеты акчалары, шулай ук законнар нигезендә башка акчалар була.

2. Терлекләрнең йогышлы һәм йогышлы булмаган массакүләм авырулары килеп чыгу урыннарын юк итү гамәлләре Татарстан Республикасы башкарма хакимиятенең ветеринария эше өлкәсендәге вәкаләтле органы тарафыннан расланган исемлек буенча Татарстан Республикасы бюджетыннан бүлеп бирелгән ассигнованиеләр исәбеннән башкарыла. (2 өлеш 2019 елның 21 июнендәге 50-ТРЗ номерлы Татарстан Республикасы Законы редакциясендә)
3. Авыл хуҗалыгы оешмаларына, крестьян (фермер) һәм гражданнарның шәхси хуҗалыкларына Татарстан Республикасы Дәүләт ветеринария хезмәте системасына керүче оешмалар тарафыннан күрсәтелүче ветеринария ярдәме өчен, шулай ук терлекләрне чалу, терлек продукциясен һәм чималын эшкәртү, әзерләү һәм саклау предприятиеләрендәге ветеринария гамәлләре өчен шартнамә нигезендә түләнә. Бу чакта Татарстан Республикасы Дәүләт ветеринария хезмәте системасына керүче оешмаларны тотуга бүлеп бирелүче бюджет ассигнованиеләре тулысынча сакланып кала. (3 өлеш 2019 елның 21 июнендәге 50-ТРЗ номерлы, 2023 елның 9 мартындагы 10-ТРЗ номерлы Татарстан Республикасы законнары  редакциясендә)
22 статья. Ветеринария тәэминаты
1. Үз көчен югалтты. – 2016 елның 9 июлендәге 61-ТРЗ номерлы Татарстан Республикасы Законы 
2. Ветеринария препаратлары, җайланмалар, кораллар белән оператив тәэмин итү максатларында район ветеринария берләшмәләре составында һәр районда ветеринария аптекалары ачыла.

3. Ветеринария һәм авыл хуҗалыгы оешмаларын, ветеринария эше өлкәсендә эшкуарлык эшчәнлеге белән шөгыльләнүче ветеринария эше өлкәсендәге белгечләрне ветеринария препаратлары, кораллары һәм җайланмасы белән тәэмин итү законнар нигезендә башка предприятиеләр һәм оешмалар тарафыннан да башкарылырга мөмкин. (3 өлеш 2019 елның 21 июнендәге 50-ТРЗ номерлы Татарстан Республикасы Законы редакциясендә)
23 статья. Татарстан Республикасы Дәүләт ветеринария хезмәте системасына керүче оешмалар белгечләренә социаль гарантияләр (статья исеме 2019 елның 21 июнендәге 50-ТРЗ номерлы Татарстан Республикасы Законы редакциясендә)
Татарстан Республикасы бюджеты акчалары исәбенә ветеринария табибләренә һәм фельдшерларына биш елдан артык өзелмәс стаж өчен – хезмәт окладының 10 проценты, 10 елдан артык – 25 проценты, 25 елдан артык стаж өчен 50 проценты күләмендә өстәлмә билгеләнә.

